
Argitaratzailea:

Bost laguneko kuadrillak poteoa hasi du txosnagunean. 
“Mozkortzeko ez egin zalantza” dio bozgorailuetatik 
entzuten den abestiak. Aiurik ordainduko du lehenengo 

erronda. Lagunei zer hartu nahi duten galdetu bezain pronto, 
Kirru, Dima eta Haranek “kaña!” esan dute aho batez.

- Pallas: Nik ez dut ezer ere nahi, eskerrik asko.

- Kirru: Nola ez bada!  Bat hartu ezazu behintzat! Tira, 
animatu zaitez! 

- Haran: Lasai! Guk animatuko zaitugu! Aiuri, atera iezaiozu 
zerbait eztarria bustitzeko! Zurito bat bada ere!

- Dima: Ondo al zaude? Zurito batek ez dizu kalterik egingo!

- Pallas: Bai, ondo nago. 

- Aiuri:  Hasi artekoa izan ohi da hau, badakizu! Trago batera 
gonbidatzen utziko didazu behintzat, ezta?

- Pallas: Jum! Ados. Alkoholik gabeko zerbeza bat hartuko dut.

- Kirru: Alkoholik gabekoa? Hori ez da edari bat! Kar-kar-kar!

- Haran: Uf! Zero-zeroa baino eskasagorik!

Pallas isilik geratu da. Beste denak ere bai.

“Garagardo bat zerura eroritakoen omenez”

Aiuri eta Dima barrara joan dira. Hamabi minuturen 
ostean, bost kañarekin bueltatu da bikotea. Kirruk bat hartu 
du, Haranek beste bat.

- Pallas: Zein da alkoholik gabekoa?

- Aiuri: Arraioa! Horrenbeste denbora eskatzeko zain egon 
eta gero, ahaztu egin zaigu! Orain ja ezin ezetz esan Pallas, 
jajaja!

- Pallas: Sentitzen dut, ez dut edango.

- Dima: Gaixo zaude, ala?

- Pallas: Ez, ez nago gaixo.

Pallas barrara joan da bere tragoaren bila. Asperen 
egin du. Amaitu da borroka hurrengo erronda iritsi artean. 
Zalantza sartu zaio, besteak beste, ohiturak, deshinibizio 
kolektibo baten desirak edo lasai mozkortzeko konplizerik 
gabe gelditzeko beldurrak eramaten ote dituen bere erabakia 
arbuiatzera. Arnasa sakon hartu eta taldera itzuli da. Bostak 
elkar besarkatu, topa egin eta ozen abestu dute.

“Lagunak, musika, alkohola, gure familia”

“Amaitu da borroka
hurrengo erronda 

iritsi artean"

Alkoholarena

Sara Iriondo Otaño        Gizarte hezitzailea 

Elgoibar, uholdeen efektu 
magikoa 

Guztiok dakigu uholdeak 
izaten direnean edo ibaia hazita 
datorrenean, ibaian dauden 
zabor eta zikinkeria asko aurretik 
eramaten dituela urak itsasoraino. 
Baina euririk gabeko boladetan, 
efektu magiko hori desagertu 
egiten da, ibaietan pilatutako 
zaborra agerian utziz. Hori da 
Deba ibaiaren kasua. Hamarkada 
askotan industria-kutsadura 
pairatu duen ibaiak gaur egun 
inguruko udalen utzikeria jasan 
behar du.  Itzalkin, aulki, mahai 
eta era guztietako zaborrak 
beren momentuaren zain daude; 
uholdeen efektu magikoak 
beste nonbaitera eraman zain, 
lotsatutako begiradetatik urrun. 
Duela hilabete batzuk, 30 bat 
urtean inork jaramonik egin 
gabe ibaian dagoen kamioi baten 
hondakinak kudeatzeko eskatu 
genion Udalari. Elgoibarko Udaletik 
ez dugu inolako erantzunik jaso, 
nahiz eta ibaietako zabor solidoak 
kudeatzea Udalari berari dagokion.  
Bestalde, Gune Askeko gazteek 
San Bartolome bezperan ibaia 
garbitu izana txalotu nahi dugu. 
Horrelako ekintzak oso ondo datoz 
ibaira botatako hondakin solidoak 
ateratzeko eta, baita herritarrak 
ingurumenarekiko errespetuan 
kontzientziatzeko. Eguzki talde 
ekologistatik Udalari gogorarazi 
nahi diogu Udalak berak egin 
beharko lituzkeela legez lan 
horiek eta zaindu beharko lukeela 
ibai-ekosistema garrantzitsu hori 
behar bezala kontserbatzen dela. 

Ingurumena errespetatzea 
eta zaintzea guztion lana da, 
eta arduradun politikoek horren 
adibide izan beharko lukete.  

EGUZKI TALDE EKOLOGISTA

GUTUNA

San Bartolome bezpera

San Bartolome eguna

Txiki eguna

Nerabeen eta

gazteen eguna

Baserritarren eguna

l Joserra Cabrera

Jubilatuen eta
umeen eguna

Sokamuturra

Jaietako argazki gehiago eta bideoak: barren.eus

SAN ANTOLIN JAIAK

2 BARIKUA
San Antolin Eguna
11:00 Meza
Jarraian, salda eta txorizoa.
18:30 Txapel eta oliba hezur jaurtiketa.
Ondoren, triki-kalejira Laja eta 
Lutxurdiorekin.
21:00 Bertso afaria Iker Zubeldia eta Maialen 
Akizurekin. (25 euro)
Ondoren, erromeria Laja eta 
Lutxurdiorekin.

3 ZAPATUA
16:30 Umeentzako jolasak
17:00 Mus txapelketa
18:00 Tortilla txapelketa.
18:30 Herri kirolak: Mikel Agirre, Uxue 
Ansorregi, Karmele Gisasola eta Unai Osa.
21:00 Triki-afaria (22 euro).
22:30 Jone Uria eta Julene Otegi musikarien 
erromeria.
01:00 Errifaren zozketa
  1. saria: Kanariar Uharteetarako bidaia

   2. saria: Janariz eta edariz beteriko eskorga.
02:00 Txokolatada 

IDI PROBAK

Irailak 2, 3, 5 eta 6 
21:00 Sigmako probalekuan.

Botika ordutegiak: 09:00-13:00 7 16:00-20:00
GUARDIAK: 

Egunez: 09:00-22:00  Iluntzean: 20:00-22:00  
Larunbatak: 09:00-14:00 ()

Fernandez: 
Herriko enparantza,4
Garagartza (Mendaro)

943 756 142 

Ibañez:
Rekalde, 1 (Soraluze)

943 751 638

Oruesagasti:
Kalebarren, 9 (Soraluze)

943 751 384

Urte guztian, gauez: 22:00-09:00
Esther Mendinueta Berastegui - Urkizu pasealekua, 6 (Eibar) - 943 820 106

IRAILA     Egunez     Iluntzean

2 BARIKUA      Arriola           Arriola
3 ZAPATUA    Fernandez      ---
      Bazterretxea      
4 DOMEKA    Fernandez     ---
5 ASTELEHENA     Yudego           Yudego
6 MARTITZENA    Ibañez      ---
7 EGUAZTENA      Barrenetxea          Barrenetxea 
8 EGUENA    Ibañez      Arriola
9 BARIKUA       Garitaonandia        Garitaonandia

3 ZAPATUA
9:30 'Euskara ala Ezkara' 
jardunaldia. Euskara ala 
Ezkara kirolean izango da 
aurtengo gaia. Antolatzaileak: 
Elgoibarko Izarra eta 
Elgoibarko Udala, IMH 
Campus-en laguntzarekin. 
IMHn izango da. Izena aurrez 
emandakoentzat soilik. 



Etxaldeen Administraziorako-Gradu ikasketen ardu-
raduna Alcala de Henareseko Unibertsitatean, eta Gi-
puzkoa, Bizkai eta Arabako, Errioxako eta Kantabriako 
ikastetxeetan. Zuzenbidean lizentziatua. Kolegiatu zen-
bakia: 749

660 969 679 
rosapf@telefonica.net

ROSA Mª
PINTADO

Barruko patioa duen eraikin-bloke batean bizi naiz. Patio 
horretara eraikineko zazpi blokeetatik sartu daiteke. Patio 
horretan, baina, lorontziak jartzen hasi ziren bizilagun batzuk 
duela denbora bat eta usadio hori zabaldu egin da. Lorontzi horiek 
direla eta ez direla, haurrak ezin dira patioan jolastu, lorontziak 
apurtzeko arriskua dagoelako. Jakin nahiko nuke patioa lorontziz 
bete daitekeen, komunitatearen oniritzirik gabe.

Normala denez, legeak ez ditu elementu komunen erabileraren 
inguruko kasuistika guztiak jasotzen. Baina zehaztuta dauden arauetatik 
epaileek atera dituzte elementu komun horien erabileraren inguruan 
erabakitzeko irizpideak. Beti ezin da, baina, nahiko genukeen bezain 
argi interpretatu eman dakiekeen erabilera eta eman ezin dakiekeena. 
Horregatik kasu bakoitzaren inguruabarrak  hartu beharko dira kontuan.

Kalterik eragiten ez duten erabilerak baimenduta daude. Eta jakina, 
patio batean lorontzi batzuk jartzeak ez du kalterik eragiten. Baina 
horrenbeste lorontzi jartzeak patioaren ohiko erabilerari kalte egiten badio 
mugaren bat jarri beharko da ezinbestean.

AHOLKUA: Hala ere, gomendagarria litzateke patio zehatz 
horren erabileraren inguruan zerbait zehaztuta dagoen aztertzea. 
Ezer ez balego jasota, komunitateak adostu beharko luke eta 
idatziz jaso, deskribatu duzun moduko arazoak sor ez daitezen.

AHOLKULARI KOLABORATZAILEA
San Bartolome, 2

Sallobente-Ermuarango jaiak .....................................................................

Santumotz eguna ..........................................................................................






